
Maiya O Sherawali Unche Pahadon Wali
Vinti Suno Hamari Aaye Sharan Tumhari

Tere Pawan Charanon Mein Maa Apna Sheesh Jhukaaye
Teri Mahima Ga Ga Kar Maa Tumko Aaj Manaaye
Kab Tera Maa Darshan Paae Soya Bhag Jagaaye
Bhar Do Maa Jholi Khali Unche Pahada Wali

Vinti Suno Hamari Aaye Sharan Tumhari

Kab Se Teri Chaukhat Pe Maa Aas Lagaaye Khade Hain
Tere Darshan Karne Ko Maa Sharan Tumhari Pade Hain
Ab To Aao Darsh Dikhao Ab Na Der Lagao
Jai Kara Tera Gaaye Maiya Tumhein Bulaaye

Vinti Suno Hamari Aaye Sharan Tumhari

Maa Bete Ka Rishta Aisa Deepak Bati Jaisa
Vipda Saari Mitaaye Maiya Dukh Chahe Ho Kaisa
Jo Bhi Dhyaave Darshan Paave Sukh Aur Anand Paave
Mandir Tera Suhaana Nit Roz Humko Aana

Vinti Suno Hamari Aaye Sharan Tumhari

Cham Cham Karti Chunari Teri Rang Rangeeli Laaye
Kangan Choodi Pahnaakar Maa Kunkum Mehndi Laaye
Meetha Meetha Bhog Lagaaye Tumko Khoob Manaaye
Angna Sajaaye Maiya Tumko Bulaaye Maiya

Vinti Suno Hamari Aaye Sharan Tumhari

Maiya O Sherawali Unche Pahadon Wali
Vinti Suno Hamari Aaye Sharan Tumhari

